
Dobrodošli

na web stranicu Centra FORTIS

Fortis je ustanova kojoj je prvenstveno cilj da se zalaže za  okupljanje djece, omladine i starijih koji se bave kulturnim, društvenim  i znanstvenim radom. 

 Međunarodni centar za djecu i omladinu „Fortis“ na datum 14.2.2013. u 14:00 , u Jablanici će se ispred Centra Fortis pridružiti aktivistkinjama/ima širom svijeta u kampanji JEDNA MILIJARDA  USTAJE, najvećem aktivističkom danu u historiji V-dana, globalnom  aktivističkom pokretu protiv nasilja nad ženama, djevojkama i  djevojčicama.
JEDNA MILIJARDA USTAJE:  Međunarodni centar za djecu i omladinu „Fortis“

 

Međunarodni centar za djecu i omladinu „Fortis“ SE PRIDRUŽUJE GLOBALNOJ KAMPANJI – JEDNA MILIJARDA USTAJE – PROTIV NASILJA NAD ŽENAMA, DJEVOJKAMA I DJEVOJČICAMA

14. februar, 2013. – Najveći dan akcije u historiji V-dana 




 

Kampanja JEDNA MILIJARDA USTAJE je pokrenuta kao poziv na  akciju i odgovor na užasavajuću statistiku po kojoj je jedna od tri žene  tokom svog života prebijena ili silovana. Kako ukupna populacija  planete Zemlje iznosi oko 7 milijardi ljudi, procjenjuje se da čak JEDNA  MILIJARDA ŽENA, DJEVOJAKA I DJEVOJČICA trpi nasilje. 14. februara,  2013. godine, na 15. godišnjicu obilježavanja V-dana, Međunarodni centar  za djecu i omladinu „Fortis“ će se pridružiti  aktivistkinjama/ima, spisateljicama/ma, misliteljkama/ima, slavnim  osobama, te ženama i muškarcima širom svijeta kako bi izrazile/i svoju  ogorčenost, zahtjevale/i promjene, štrajkovale/i, plesale/i, i USTALE/I  protiv nepravde koju žene trpe, zahtjevajući napokon kraj nasilju nad  ženama!

 

„Kada smo započele sa V-day/V-dan kampanjom prije 14 godina, imale  smo suludu ideju da možemo zaustaviti nasilje nad ženama.“, rekla je  Ensler. „Sada smo u isto vrijeme iznenađene i uzbuđene što vidimo da ova  globalna akcija svaki dan raste i dobija na snazi, priključuju joj se  članice/ovi unije, parlamentarke/ci, slavne osobe i žene različitih  profila.

Kada se 14. februara, 2013. godine milijarda ljudi udruži u globalnom  zahtjevu za zaustavljanje nasilja nad ženama, djevojkama i  djevojčicama, biti će to zaista globalni glas koji će se sigurno čuti.“

 

Šta obući taj dan?

Sve mora biti transparentno u crvenoj boji (kape, rukavice, šal,  kišobrani, majice...) ili čak crvena/roza/crna kao i sam logo kampanje.

O akciji Jedna milijarda ustaje

Jedna od tri žene na Zemlji bude silovana ili pretučena tokom svog  života. To u konačnici dostiže cifru od JEDNE MILIJARDE ŽENA koje su  podvrgnute nasilju. Jedna milijarda kćerki, majki, baka, partnerica,  sestara i prijateljica. 14. februara, 2013. godine, na 15. godišnjicu  V-dana, pozivamo JEDNU MILIJARDU žena i sve one koji ih vole da IZAĐU,  PLEŠU, USTANU i ZAHTIJEVAJU kraj nasilju.

Ples žena i muškaraca u svakoj državi na svijetu i kampanja JEDNA  MILIJARDA USTAJE će pomjeriti Zemlju. V-dan želi da svijet vidi našu  zajedničku snagu, brojčanost i solidarnost koja ne poznaje geografske  granice. Pridruži se V-danu i akciji JEDNA MILIJARDA USTAJE već danas i  RECI NE nasilju nad ženama, djevojkama i djevojčicama.

Prijavite se i saznate više na: www.onebillionrising.org ili na http://milijardaustaje.zenskaposla.ba/

 

O V-danu 

V-dan je globalni aktivistički pokret protiv nasilja nad ženama,  djevojkama i djevojčicama poznate dramaturginje/osnivačice V-Day pokreta  Eve Ensler. Samo u 2012-toj godini se održalo preko 5,800 V-Day  dobrotvornih događaja koje su producirale/i volonterke/i  aktivistkinje/aktivisti u SAD-u i širom svijeta, educirajući milione  ljudi o stvarnosti nasilja koje se događa ženama, djevojkama i  djevojčicama. Do danas, pokret V-dan je skupio preko 90 miliona dolara i  educirao milione ljudi o problemu nasilja nad ženama i naporima koji se  ulažu kako bi se ono zaustavilo, kreirao internacionalne edukativne,  medijske i PSA kampanje, ponovo otvorio skloništa, i finansirao preko  14,000 lokalnih programa protiv nasilja kao i otvaranje sigurnih kuća u  Demokratskoj republici Kongo, Haitiju, Keniji, Južnoj Dakoti, Egiptu i  Iraku. Preko 300 miliona ljudi je vidjelo predstave povodom V-dana u  svojim lokalnim zajednicama. V-dan je ostvario mnoga priznanja  uključujući uvrštavanje u listu 100 najboljih dobrotvornih događaja  Worth magazina, Top deset dobrotvornih događaja magazina Marie Claire, i  jedan je od najviše rangiranih događaja na listi  Philanthropedia/Guidestar i Great Nonprofits. Najnovija kampanja V-dana  JEDNA MILIJARDA USTAJE će kuliminirati 14. 02. 2013.  globalnom akcijom  širom svijeta. www.vday.org

Kako biste saznale/i više o V-danu u Jablanici nazovite 063-334-993 ili pošaljite e-mail na  
 Ova e-mail adresa je zaštićena od spam robota, nije vidljiva ako ste isključili JavaScript
 .

Kontakt: Indira Čilić 

063-334-993

centarfortis@yahoo.com

JOŠ NEKIH INFORMACIJA: 

 

ONE BILLION RISING / MILIJARDA USTAJE

Do sada se prijavilo 182 zemlje, i preko 13,000 organizacija sirom svijeta

P. Zašto ples?
 O. Kada se  jedna milijarda osoba pokrene i počne plesati  14.februara  2013. godine, udružit će svoju solidarnost, energiju i cilj da protresu svijet i dosegnu novi nivo podizanja svijesti. Ples zahtijeva zauzimanje određenog prostora. Nema uobičajen smjer, ali svi se pokrećemo  zajedno.  Ples može biti opasan, radostan, seksualan, svet, razoran. Ples krši pravila. Može da se desi bilo gdje, bilo kada, sa bilo kim. Slobodan je. Niti jedna korporacija ga ne može kontrolisati.  Zarazan je i širi se brzo. Potiče od naših tijela. Transcendentalan  je.

P. Zašto se pridružiti?
 O.  Pridruži se da bi pokazao/la da želiš da zaustaviš nasilje nad milijardu žena i djevojaka koje se dešava svakodnevno! Pridruživši se projektu, pokazuješ solidarnost i veličinu ovog problema. Uvidjet ćeš da je zaustavljanje nasilja nad ženama jednako važno kao zaustavljanje siromaštva ili AIDS-a ili globalnog zatopljenja. Uvidjet ćeš da ovo nije lokalni problem ili problem svojstven određenoj kulturi  ili religiji ili selu ili određenim godinama. Uvidjet ćemo mogućnosti. Kada se jedna milijarda osoba pokrene i počne plesati 14. februara 2013. udružit ćemo se u dizanju globalne svijesti o problemu.

P. Kako da uključim svoju organizaciju u ovaj  događaj?
 O. Ukoliko želiš da uključiš svoju organizaciju u ovaj projekat preko ovog linka možeš kreirati svoj događaj, registrovati se pod imenom organizacije i uključiti ime organizacije u ime događaja (npr. Ženski način – Filadelfija USTAJE/ Women’s Way – Philadelphia RISING). To će olakšati drugima potragu. Također, trebaš nam poslati e-mail da bi nas obavijestio/la da se tvoja organizacija uključuje. Nakon toga možemo zabilježiti tvoju organizaciju zajedno sa URL-om na stranicama naših partnera.

P. Kako da editujem svoj OBR događaj?
 O. Ukoliko si već postavio/la događaj na webiste, ali želiš da prepraviš neke informacije, idi na link events page i klikni na ‘manage your events’. Prije toga potrebno je napraviti lični profil sa e-mail-om i lozinkom. Preko tog profila imaš opciju da mijenjaš/edituješ naziv događaja, opis, lokaciju, mjesto i vrijeme. Nećeš moći izmijeniti svoj profil, odnosno ime profila.

P. Zašto 14. februar?
 O.  14.2.2013. je petnaesta godišnjica V-Day organizacije. Kada smo pokrenuli organizaciju prije 14 godina, imali smo suludu ideju da zaustavimo nasilje nad ženama. Iako smo doživjeli mnoštvo malih pobjeda tokom godina, nasilje nad ženama i djevojkama je i dalje gorući problem. One Billion Rising znači uvažavanje, pojačanje i eskalaciju.

P. Šta je razlika između V-Day dobrotvornog događaja i OBR(One Billion Rising) događaja?
 Oficijelni V-Day događaji su događaji koji se odvijaju između februara i aprila i uključuju adaptaciju i izvođenje kao i jedno od pet ostalih umjetničkih događaja.  OBR je jednodnevna globalna akcija, koja se sastoji od plesne akcije, a koja se održava na 14. februar.

P.  Kako se prijaviti za V-Day dobrotvorni događaj?
 O. Da bi organizovao/la V-Day dobrotvorni događaj, prvo moraš aplicirati ovdje the V-Spot.  Nakon što odobrimo tvoj zahtjev, dobit ćeš sve potrebne materijale i skripte da bi održao/la V-Day dobrotvorni događaj u svojoj lokalnoj zajednici.

P. Koje su osnovne smjernice pri organizaciji 1 milijarda ustaje događaja?
 O.  Kao prvo, sve učesnice i učesnici se moraju registrovati na stranici milijardaustaje.zenskaposla.ba . Potom organiziraj plesno okupljanje u svojoj zajednici 14. februara 2013. Učini događaj što većim i vidljivijim da bi potakao dizanje svijesti o nasilju nad ženama i zaustavljanju istog. Pored toga, mogućnosti su beskrajne.

P. Šta prvo moram da uradim?
 O. Okupi svoj tim. Kontaktiraj druge organizacije i napravi strategiju kako mobilizirati mreže ljudi. Pronađi istomišljenike u svojoj zajednici i napravite nezaboravan događaj!

P. Da li događaj mora biti održan na otvorenom?
 O. Ne, jer shvatamo da u nekim područjima zna biti izrazito hladno u februaru. Razmisli o javnim prostorima poput većih šoping centara ili željezničkih stanica, ili u krajnjem slučaju iznajmi neki veći prostor za održavanje događaja.

P. Kako da finansiram događaj?
 O. 1 milijarda ustaje događaji ne moraju biti skupi, ne trebaju vam velika novčana sredstva da biste poduzeli mjere i počeli mijenjati stvari oko sebe. Međutim, shvatamo da je potrebno izdvojiti sredstva za najam dvorane, publicitet,  itd.  Ukoliko  trebate novac,  okrenite se ka lokalnim kompanijama koje bi bile spremne izdvojiti novac ili usluge za ostvarenje ovog zajedničkog cilja. Sarađujte zajedno, kreirajte strategiju uz pomoć društvenih mreža ili crowdsourcing-a da biste finansirali, razvijali zajedničke ideje ili održali događaj za prikupljanje potrebnog novca.

P. Da li će V-Day sponzorisati moj 1 milijarda ustaje događaj?
 O. Nažalost, koliko god bismo željeli da pomognemo, nismo u mogućnosti biti finansijski sponzori za stotine hiljada organizatora/ki diljem svijeta koji učestvuju u projektu.

P. Da li smijem koristiti 1 milijarda ustaje logo pri promociji ovog događaja?
 O. DA, iako nije obaveno, razmotri korištenje 1 milijarda ustaje logo-a na svim materijalima koji će biti korišteni. Dozvoljeno je dodati ime grada/države pored logo-a.

P. Koju muziku da odaberem?
 O. Izaberi muziku koja će najbolje motivirati šire mase. Neke od primjera za plejlistu možeš pronaći ovdje. LINK. Odluči se za živu svirku ili za DJ-a. Isto važi i za ples, ukoliko želiš unajmiti profesionalne plesače/ice ili potpune amatere  ili kombinaciju to dvoje- odluka je na tebi.

P. Da li je ok ako se sam/a priključim akciji?
 O. Da, bilo da si sam/a, sa prijateljem/icom, ili sa stotinama ili hiljadama ljudi, ti činiš razliku. Na našoj stranici možeš pronaći sve 1 milijarda ustaje događaje u svojoj bližoj okolini i možeš se priključiti onom koji ti se čini najinteresantnijim.

P. Da li se muškarci mogu uključiti?
 O: Naravno! Nasilje nad ženama i djevojkama nije isključivo ženski problem, to je problem svih ljudi. Kada kažemo da se sve/i mogu priključiti kampanji, onda i mislimo na SVE!

 

Jablanica is rising!

http://onebillionrising.org/

http://milijardaustaje.zenskaposla.ba/

Facebook: http://www.facebook.com/events/116380338535458/

 

 1 od 3 žene na planeti će biti silovana ili pretučena u njezinu životu

 1 milijarda žena koje preživljavaju nasilje je zločin.

 1 milijarda osoba koje plešu je revolucija!

 Pridruzite se nam se! 14.2.2013 u 14:00 ispred Centra Fortis!

